GO-PAIN P

Goedgekeurde Pasiéntinligtingsblad acorp

PASIENTINLIGTINGSBLAD

SKEDULERINGSTATUS

GO-PAIN P 120 mg/5 mL, Stroop

Parasetamol

Bevat suikers, as
Sukrose 1,565 g/5 mL
Vloeibare glukose 2,0 g/5 mL
Bevat versoeters, as
Natriumsiklamaat 15 mg/5 mL

Natriumsakkarien 5 mg /5 mL

Lees die hele inligtingsblad aandagtig deur, want dit bevat belangrike inligting vir jou.
GO-PAIN P is beskikbaar sonder voorskrif van 'n dokter, om jou kind vir 'n ligte siekte te
behandel.

Jy sal nogtans GO-PAIN P versigtig moet gebruik om die beste resultate daarmee te behaal.
* Hou hierdie inligtingsblad. Dit is moontlik dat jy dit weer sal wil deurlees.

*  Moenie GO-PAIN P met enige ander persoon deel nie.

* Vrajou gesondheidsorgverskaffer of apteker as jy meer inligting of raad benodig.

« Jy moet 'n dokter spreek as jou simptome vererger of as die pyn nie na 5 dae en die koors

nie na 3 dae verbeter het nie.

Wat is in hierdie inligtingsblad

1 Wat is GO-PAIN P en waarvoor word dit gebruik
2. Wat jy moet weet voordat jy GO-PAIN P gee

3. Hoe om GO-PAIN P te gee

4. Moontlike newe-effekte

5. Hoe om GO-PAIN P te bewaar

6. Inhoud van die pakkie en ander inligting

1. Wat is GO-PAIN P en waarvoor word dit gebruik
GO-PAIN P bevat parasetamol. Parasetamol dien as 'n analgetikum (om pyn te verminder) en

as 'n antipiretikum (om koors te verminder).

GO-PAIN P kan by kinders (3 maande tot 12 jaar) gebruik word om ligte of matige pyn en

koors te behandel.

2. Wat jy moet weet voordat jy GO-PAIN P gee.
Moenie GO-PAIN P gee nie

* Indien jou kind hipersensitief (allegies) is vir parasetamol of enige van die ander
bestanddele van GO-PAIN P (gelys in afdeling 6).

* Indien jou kind ernstige probleme met sy/haar lewer het.

Waarskuwings en voorsorgmaatreéls

GO-PAIN P bevat parasetamol, wat noodlottig kan wees met oordosering. In geval van
oordosering of vermoedelike oordosering en ongeag die feit dat die persoon moontlik
asimptomaties kan wees, moet die naaste dokter, hospitaal of Vergiftigingsentrum dadelik

geskakel word.

Wees versigtig met GO-PAIN P

Indien jy meer GO-PAIN P gee as wat jy moet, want dit kan jou kind se lewer beskadig.
Lig jou dokter in as die pyn aanhou of erger word by die aanbevole dosis, of as nuwe
simptome voorkom of as daar rooiheid en swelling voorkom, aangesien dit tekens van 'n
meer ernstige siektetoestand kan wees.

Moet nie GO-PAIN P aanhoudend gebruik sonder om jou dokter te raadpleeg nie:

o0 vir pyn wat meer as 7 dae by volwassenes of 5 dae by kinders duur.

o vir koors wat meer as 3 dae duur.

Bewaar GO-PAIN P op 'n veilige plek buite bereik van kinders.

Indien jou kind 'n lewersiekte het moet jy nie meer as die aanbevole dosis van GO-PAIN
P gee nie.

Indien jou kind herstel van enige vorm van lewersiekte moet jy nie meer as wat nodig is
van GO-PAIN P gee nie.

Indien jou kind probleme met sy/haar niere het, kan jou dokter sy/haar toestand monitor
terwyl hy/sy hierdie medisyne neem.

Indien jou kind na inname van GO-PAIN P veluitslag het, dikwels gepaardgaande met
griepagtige simptome. Die uitslag kan tot wydverspreide blase of velafskilfering vorder.
Die reaksie vind gewoonlik plaas kort nadat behandeling met GO-PAIN P begin het en
kan 'n ernstige velreaksie op GO-PAIN P wees wat ernstige kutane nadelige reaksies
(“SCARs”) genoem word. Staak die behandeling met GO-PAIN P en kry dringend raad

by jou dokter (kyk afdeling 4, Moontlike newe-effekte).

Ander medisyne en GO-PAIN P

Lig altyd jou gesondheidsorgverskaffer in as jy enige ander medisyne neem. (Dit sluit

komplementére of tradisionele medisyne in.)

Die risiko van newe-effekte van parasetamol kan verhoog word as jy ander medisyne

neem wat die lewer kan beskadig of medisyne wat die lewerfunksie kan beinvioed.

Die absorpsie van parasetamol kan verhoog word deur metoklopramied (gebruik om
naarheid of braking te behandel).

Cholestiramien (gebruik om cholesterol te verlaag) verminder absorpsie van parasetamol,
soos in GO-PAIN P.

Die langdurige gebruik van GO-PAIN P met salisilate (bv. aspirien) kan die risiko van
skade aan die niere verhoog.

Warfarien of ander bloedverdunningsmedisyne (teenstolmiddels) saam met GO-PAIN P
kan die risiko van bloeding verhoog. Jou dokter kan jou kind se bloedstollingsfaktore meer
gereeld monitor.

Medisyne gebruik vir epilepsie, soos karbamasepien, fenobarbitaal, fenitoien, of
primidoon. Jou dokter kan die dosis van GO-PAIN P verlaag.

Probenesied (gebruik om jig te voorkom) kan die uitskeiding van parasetamol, soos in
GO-PAIN P, beinvloed en plasmakonsentrasies (bloed) van parasetamol kan toeneem.
Antibiotika wat gebruik word om tuberkulose te behandel, soos rifampisien en isoniasied,
kan bloedvlakke van parasetamol, soos in GO-PAIN P, verhoog en jou dokter kan die
GO-PAIN P dosis verlaag.

Zidovudien (gebruik om virale infeksies te behandel) en ko-trimoksasool (gebruik om
bakteriéle infeksies te behandel) kan saam met GO-PAIN P skade aan die lewer
veroorsaak.

Die effek van Interferon-alfa (wat gebruik word om kankers en virusinfeksies te behandel)
kan verhoog word wanneer dit saam met GO-PAIN P gebruik word en jou dokter kan die

dosis verander.

Swangerskap en borsvoeding

Indien jy swanger is, of jou baba borsvoed, raadpleeg asseblief jou dokter, apteker of ander

gesondheidsorgverskaffer voordat jy GO-PAIN P neem.

Bestuur en gebruik van masjinerie

Dit is nie altyd moontlik om te voorspel tot hoe 'n mate GO-PAIN P jou kind se daaglikse
aktiwiteite kan beinvloed nie. Jy moet sorg dat jou kind nie betrokke raak by aktiwiteite wat
verstandelike wakkerheid, oordeel en/of gesonde kodrdinasie en visie vereis nie, totdat jy

bewus is van die mate waartoe GO-PAIN P hom/haar beinvloed.

GO-PAIN P bevat tartrasien

Die tartrasien in GO-PAIN P kan allergiese reaksies veroorsaak

GO-PAIN P bevat sukrose en glukose
Indien jou dokter jou vroeér meegedeel het dat jy sekere suikers nie kan verdra nie, kontak

jou dokter voordat jy hierdie medisyne neem.

GO-PAIN P bevat etanol

GO-PAIN P bevat 422,50 mg alkohol (etanol) in elke 5 mL, wat gelykstaande is aan 10,56 %
v/v. Die hoeveelheid in’'n 5 mL-dosis GO-PAIN P is gelykstaande aan 10 mL bier of 25 mL
wyn. Dit is onwaarskynlik dat die hoeveelheid alkohol in hierdie medisyne 'n effek op
volwassenes en adolessente sal hé, en die uitwerking daarvan op kinders sal waarskynlik nie
opmerklik wees nie. Dit kan sekere effekte in jonger kinders hé, byvoorbeeld lomerigheid.
Die alkohol in hierdie medisyne kan die die effek van ander medisyne verander. Praat met jou

dokter of apteker as jy ander medisyne neem.

GO-PAIN P bevat propileenglikool
GO-PAIN P bevat 1,0 mg propileenglikool per 5 mL. Indien jou baba minder as 4 weke oud is,
praat met jou dokter of apteker voordat jy hierdie medisyne gee, veral as die baba ander

medisyne kry wat propileenglikool of alkohol bevat.

GO-PAIN P bevat metiel- en propielparahidroksibensoaat (as preserveermiddels)

Parahidroksibensoaat kan allergiese reaksies veroorsaak (moontlik vertraag).

3. Hoe om GO-PAIN P te gee

Moet nie medisyne wat vir jou voorgeskryf is met enige ander persoon deel nie.

Gee GO-PAIN P altyd presies soos beskryf in hierdie inligtingsblad of soos jou dokter, of
apteker of verpleegster vir jou gesé het. Indien jy onseker is, vra jou dokter, apteker of

verpleegster.

MOENIE DIE AANBEVOLE DOSIS OORSKRY NIE
Die gewone dosis per mond is:

Babas 3 tot 12 maande: 2,5 mL elke ses tot agt ure
Kinders 1 tot 6 jaar: 5 mL tot 10 mL elke ses tot agt uur

Kinders 7 tot 12 jaar: 10 mL tot 20 mL elke ses tot agt uur

Moenie meer as 4 dosisse per 24 uur gebruik nie.
Om die simptome van pyn en koors te behandel, herhaal die dosis indien nodig elke ses tot

agt uur vir nie langer as 5 dae nie.

Indien jy meer GO-PAIN P geneem/gegee het as wat jy moes

Raadpleeg jou dokter of apteker sonder versuim in geval van oordosering, selfs as jou kind
dalk geen simptome toon of ervaar nie. Indien geeneen beskikbaar is nie, gaan na die naaste
hospitaal of vergiftigingsentrum. GO-PAIN P bevat parasetamol, wat noodlottig kan wees met

oordosering. Vinnige gespesialiseerde behandeling so gou moontlik is noodsaaklik.

Indien jy 'n dosis van GO-PAIN P oorslaan
Indien jy vergeet het om 'n dosis te gee, gee dit sodra jy onthou. Indien dit egter amper tyd is
vir die volgende dosis, los die oorgeslaande dosis. Moenie 'n dubbeldosis neem om op te

maak vir 'n vergete dosis nie.

4. Moontlike newe-effekte

GO-PAIN P kan newe-effekte heé.

Nie alle newe-effekte wat vir GO-PAIN P aangemeld is, is by hierdie inligtingsblad ingesluit

nie. Indien jou algemene gesondheidstoestand versleg terwyl jy GO-PAIN P neem of as jy

enige newe-effekte ervaar, kontak asseblief jou gesondheidsorgverskaffer.

Indien enige van die volgende gebeur, hou op om GO-PAIN P te gee en lig jou dokter dadelik

in, of gaan na die ongevalle-afdeling by jou naaste hospitaal.

Voel moeg, bleek vel, kortasem, lighoofdigheid, duiseligheid of 'n vinnige hartklop,
toename in neusbloedings of ongewone bloeding (bloedtoets toon veranderinge in
bloedseltellings).

'n Allergiese reaksie met veluitslag, moeilike asemhaling en lae bloeddruk.

Ernstige ongunstige velreaksies (SCARS) is 'n groep potensieel baie ernstige nadelige
geneesmiddelreaksies, wat noodlottig kan wees en die vel en slymvliese kan aantas (die
klam binneste voering van sommige organe en liggaamsopeninge soos die neus, mond,
longe en maag). Voorbeelde van SCARs is toksiese epidermale nekrolise (TEN),
Stevens-Johnson-sindroom (SJS), akute veralgemeende eksanteemagtige pustulose
(AGEP), geneesmiddelreaksie met eosinofilie en sistemiese simptome (DRESS)/
geneesmiddel-geinduseerde  hipersensitiwiteitsindroom  (DIHS) en gefikseerde
geneesmiddeluitslag (FDE) (kyk ook afdeling 2, Waarskuwings en voorsorgmaatreéls).
Pankreassiekte met pyn in die boonste buik, naarheid, braking.

Lewersiekte (met naarheid, braking, verlies aan aptyt, algemene siek gevoel, koors, jeuk,

geel vel en 0&, en donkerkleurige urien).

Al hierdie newe-effekte is baie ernstig. Indien jy hierdie tekens ervaar, het jy moontlik 'n

ernstige allergiese reaksie op GO-PAIN P. Jy kan dringende mediese aandag of hospitalisasie

benodig.

Lig jou dokter in indien jy enige van die volgende waarneem

Minder algemene newe-effekte

*  Gehoorverlies

*  Hoé bloeddruk

* Naarheid en braking

*  Veluitslag, jeuk

* Nierversaking (verandering in urinering en swelling van enkels)

Indien jy enige newe-effekte ondervind wat nie in hierdie inligtingsblad genoem word nie, lig

asseblief jou dokter of apteker in.

Aanmelding van newe-effekte

Indien jy newe-effekte ondervind, bespreek dit met jou dokter, apteker of verpleegster. Dit sluit
enige moontlike newe-effekte in wat nie in hierdie inligtingsblad gelys word nie. Jy kan ook
newe-effekte aan SAHPRA rapporteer deur middel van die 6.04 Adverse Drug Reaction
Reporting Form, wat aanlyn onder SAHPRA se publikasies beskikbaar is:
https://www.sahpra.org.za/Publications/Index/8. Deur newe-effekte aan te meld, kan jy help

om meer inligting rakende die veiligheid van GO-PAIN P te verskaf.

5. Hoe om GO-PAIN P te bewaar

Bewaar alle medisyne buite bereik van kinders.

*  Bewaar op 'n koel droé plek, by of benede 25 °C
+ Beskerm teen lig

* Bewaar in die oorspronklike houer

*  Hou die houer styf toe

* Moenie na die vervaldatum wat op die bottel verskyn gebruik nie

6. Inhoud van die pakkie en ander inligting
Wat GO-PAIN P bevat

Die aktiewe bestanddeel is parasetamol.

Die ander bestanddele is Appel Green F1569 (C119140/44090), Créme de Menthe, etanol
96% V/v, viloeibare glukose, metielhidroksibensoaat, propielhidroksibensoaat,
propileenglikool, gesuiwerde water, natriumsiklamaat, natriumsakkarien, sukrose,

toffieroomgeur F1744 (botterkaramel), vanieljeroomgeur F646

Hoe GO-PAIN P lyk en inhoud van die pakkie

GO-PAIN P is 'n groen stroop.

GO-PAIN P word verskaf in ronde bruin plastiekbottels (PVC - polivinielchloried)/(PET -
poliétileentereftalaat) met 'n wit LLDPE (lineére laedigtheid poliétileen) toedruk-dop of 'n wit
polipropileen (PP ) prop met 'n voering, wat 50 mL, 100 mL of 500 mL stroop bevat, of bruin
plastiekbottels (HDPE- hoédigtheid poliétileen) met 'n wit LLDPE toedruk-doppie met

2,5 L stroop.

Nie alle verpakkingsgroottes word bemark nie.

Houer van die Registrasiesertifikaat

Pharmacorp (Pty) Ltd

Victoria Link 29

Roete 21 Corporate Park

Irene, 0178, RSA

Hierdie inligtingsblad was voorheen hersien in: 21 September 2023

Registrasienommer: X/2.7/242

Toegang tot die ooreenstemmende professionele inligting

Beskikbaar op die SAHPRA Pl en PIL Repository portaal.

